
 Հիմք ընդունելով «Գնումների մասին» Հայաստանի Հանրապետության օրենքի 5-րդ հոդվածի 1-ին մասի 6-րդ կետը և Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի        3-րդ կետը՝ Հայաստանի Հանրապետության կառավարությունը     ո ր ո շ ու մ   է.
[bookmark: _GoBack]1. Սահմանել, որ Արա Հարությունյանի «Փառք աշխատանքին» (Բանվորի արձան) քանդակի վերականգնման հետ կապված աշխատանքների ձեռքբերման նպատակով «Հայաստանի ազգային պատկերասրահ» պետական ոչ առևտրային կազմակերպության կողմից «Գնումների մասին» Հայաստանի Հանրապետության օրենքի (այսուհետ՝ օրենք) 15-րդ հոդվածի 6-րդ մասի 2-րդ կետի հիման վրա կազմակերպվող երկու փուլով մրցույթի ընթացակարգի՝
1)  շրջանակում մասնակիցների` օրենքի 6-րդ հոդվածի 3-րդ մասի 1-ին կետով նախատեսված «Մասնագիտական գործունեության համապատասխանություն պայմանագրով նախատեսված գործունեությանը» չափանիշը, ինչպես նաև դրա գնահատման նպատակով մասնակիցների կողմից հայտով ներկայացվելիք փաստաթղթերը սահմանվում են նախաորակավորման ընթացակարգի մասին հայտարարությամբ՝ գնահատող հանձնաժողովի որոշմամբ. 
2) ընտրված մասնակցի կողմից ներկայացվելիք որակավորման և պայմանագրի ապահովման չափերը սահմանվում և 2-րդ փուլի հրավերով նախատեսվում են գնահատող հանձնաժողովի որոշմամբ՝ պայմանով, որ որակավորման ապահովման չափը չի կարող պակաս լինել գնման կանխատեսվող և հրավերով սահմանված գնի 10, իսկ պայմանագրի ապահովման չափը՝ 5 տոկոսից։ 

